
				এই পাতাটির মুদ্রণ সংশোধন করা প্রয়োজন। 
ব্যঙ্গকৌতুক \ኃOፄ
হইয়া দুৰ্গম জ্ঞানশিখরের মরকত-সোপান-পরম্পরা রচিত হয়, তবে রসগ্রহী সহৃদয় পাঠকেরা কিরূপ পুলকিত ও পরিতৃপ্ত হইতে পারেন। এখন যে-সকল অসার স্লেচ্ছভাবসংস্পর্শদূষিত গ্রন্থ বাহির । হইতেছে তাহা পাঠ করিয়া বাবুরা সাহেব এবং ঘরের গৃহিণীরা বিবি হইতেছেন। বঙ্গসাহিত্যের এই কলঙ্ক অপনােদন করিবার মানসে আমি নাটক-উপন্যাসের ছলে কতকগুলি জ্ঞানগর্ভ গ্রন্থ প্রণয়ন করিতে প্ৰবৃত্ত হইয়াছি। প্রথম সংখ্যায় পঞ্জিকা নাট্যাকারে বাহির করিব স্থির করিয়াছি। গ্ৰহ-ফলাফলের প্রতি বর্তমান কালের ইংরাজি-শিক্ষিত বাবু-বিবি দিগের বিশ্বাস ক্রমশ হ্রাস হইতেছে। সেই নষ্ট বিশ্বাস উদ্ধার করিবার জন্য আমি এই কৌশল অবলম্বন করিয়াছি। সাধারণের চিত্ত-আকর্ষণের অভিপ্ৰায়ে এই নাটকের কিঞ্চিৎ নমুনা মহাশয়ের জগদবিখ্যাত পত্রের এক পার্থে প্রকাশ করিতে ইচ্ছা করি ।
নাটকের পাত্ৰগণ
হর পার্বতী । প্রথম অঙ্ক। দৃশ্য কৈলাসপর্বত হরপার্বতী 9ादठी । नाथ ! হর । কেন প্রিয়ে ?
পার্বতী । শ্বেতবরাহ কল্পব্দ হইতে কয়জন মনুর আবির্ভাব হইয়াছে সেই মনোহর প্রসঙ্গ শুনিবার জন্য আমার একান্ত বাসনা হইতেছে । ]
হর। (সহস্যে) প্রিয়ে, পঞ্জিকার প্রথম সৃষ্টিকাল হইতে আজ পর্যন্ত প্রত্যেক বর্ষারম্ভদিনে এই পরমজিজ্ঞাস্য প্রশ্নের উত্তরে তোমার কৌতুহল নিবৃত্ত করিয়া আসিতেছি। জীবিতবল্লভে, আজও কি এ সম্বন্ধে তোমার ধারণা জন্মিল না ?
পার্বতী। প্ৰাণনাথ, জােনই তো আমরা বুদ্ধিহীন নারীজাতি, বিশেষত আজকালকার বিবিদের মতো ফিমেল ইস্কুলে পড়ি নাই। (বােধ করি সকলে বুঝিতে পারিয়াছেন, এইখানে বর্তমান শিক্ষিতা মহিলাদের প্রতি তীব্র বিদ্যুপ করা হইল। ইহাতে স্ত্রীশিক্ষা অনেকটা নিবারণ হইবে। —লেখক) হৃদয়নাথ, অহৰ্নিশি একমাত্র পতিচিন্তা ব্যতীত যাহার আর কোনো চিন্তা নাই তাহার স্মৃতিপটে অতগুলা মনুর কথা কিরূপে অঙ্কিত হইবে ? হাজার হউক, তাহারা তো পরপুরুষ বটে। (বর্তমান কালের পাঠিকারা এইস্থল হইতে পতিভক্তির সুন্দর উপদেশ পাইবেন। -লেখক) r
হর। প্রিয়তমে, তবে অবহিত হইয়া মনােহর কথা শ্ৰবণ করো। শ্বেতবরাহ কল্পব্দের পর ছয় জন মনু গত হইয়াছেন। প্রথম স্বায়ত্ব মনু। দ্বিতীয় স্বরোচিষ মনু। তৃতীয় ঐত্তমজ মনু। চতুর্থ তামস মনু। পঞ্চম রৈবত মনু। ষষ্ঠ চাকুষ মনু। সম্প্রতি সপ্তম মনু বৈবস্বতের অধিকার চলিতেছে। সপ্তবিংশতি যুগ। গত হইয়াছে। অষ্টবিংশতি যুগে কলিযুগের প্রারম্ভ। তত্ৰ চতুর্য্যগের পরিমাণ বিংশতি-সহস্রাধিক ত্ৰিচত্বারিংশল্পক্ষ-পরিমিত বর্ষ।
পার্বতী । (স্বগত) অহাে কী শ্রুতিমনোহর ! (প্রকাশ্যে) প্ৰাণেশ্বর, এবার সত্যযুগোৎপত্তির কাল নিরাপণ করিয়া দাসীর কর্ণকুহর সুধাসিক্ত করো। .
হর। প্রিয়ে, তবে শ্রবণ করো। বৈশাখ শুক্লপক্ষ অক্ষয়তৃতীয় রবিবারে সত্যযুগোৎপত্তি। ইত্যাদি । । r
(এইরূপে কাব্যকৌশলসহকারে প্রথম অঙ্কে একে একে চারি যুগের উৎপত্তি বিবরণ বর্ণিত হইবে। -লেখক) . . . .

